MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 4


It-Tlieta, 21 ta’ Ġunju, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.10 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Clayton Bartolo, Ministru għat-Turiżmu;  l-Onor. Glenn Bedingfiled; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Ivan Bartolo (sostitut tal-Onor. David Agius), kienu preżenti.

Kien hemm preżenti wkoll, u ħa sehem fid-diskussjoni, l-Onor. Robert Cutajar.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 3, li saret fl-14 ta’ Ġunju 2022, kienu kkonfermati. 

Iċ-Chairman irrifera għall-parti tal-minuti li tgħid li l-Membri tan-naħa tal-Gvern kellhom, sakemm jerġa’ jiltaqa’ l-Kumitat, jippreżentaw il-lista tax-xhieda fir-rigward tar-rapport tal-Awditur Ġenerali A Review of Implementation of Sustainable Development Goal 1 - Malta’s Efforts at Alleviating Poverty, u staqsa jekk din il-lista kenitx disponibbli għall-Kumitat.

L-Onor. Glenn Bedingfield qal li n-naħa tal-Gvern kienet se tikkompila l-lista tax-xhieda wara li tisma’ l-preżentazzjoni li kienu se jagħtu l-Uffiċċju tal-Awditur Ġenerali f’din il-laqgħa.

Fuq suġġeriment taċ-Chairman il-Kumitat qabel li tittieħed bħala prassi li meta l-Kumitat ikollu quddiemu għad-diskussjoni rapport tal-Awditur Ġenerali, l-ewwel tingħata l-preżentazzjoni mill-Uffiċċju Nazzjonali tal-Verifika mbagħad tiġi sottomessa l-lista tax-xhieda.

Il-Kumitat qabel ukoll li, kemm in-naħa tal-Gvern, kif ukoll in-naħa tal-Oppożizzjoni, jippreżentaw lista ta’ xhieda kull wieħed għal kull rapport li jiġi diskuss, immaterjali mil-liema naħa jkun intagħżel.

RAPPORT TAL-UFFIĊĊJU NAZZJONALI TAL-VERIFIKA A REVIEW OF IMPLEMENTATION OF SUSTAINABLE DEVELOPMENT GOAL 1 - MALTA’S EFFORTS AT ALLEVIATING POVERTY, DECEMBER 2020 – PREŻENTAZZJONI MILL-AWDITUR ĠENERALI (Dok. 005)

Il-Kumitat stieden lis-Sur Charles Deguara, Awditur Ġenerali; lis-Sur Noel Camilleri, Deputat Awditur Ġenerali; u lis-Sur Keith Mercieca, Assistent Awditur Ġenerali, sabiex jieħdu sehem fid-diskussjoni.

Fil-bidu tad-diskors tiegħu, is-Sur Charles Deguara, ippreżenta lill-Kumitat ftit informazzjoni dwar is-sustainable development goals. (Dok. 006)

Wara, is-Sur Keith Mercieca, ta preżentazzjoni dettaljata dwar ir-rapport.

Id-diskussjoni dwar dan ir-rapport kienet interrotta u ġiet aġġornata għal nhar it-Tlieta 5 ta’ Lulju 2022.


ŻVILUPPI MILL-AĦĦAR LAQGĦA DWAR L-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION (Dok. 002)

Il-Kumitat irriżuma mill-14 ta’ Ġunju 2022 d-diskussjoni dwar dan ir-rapport.

Iċ-Chairman beda billi għamel riferenza għar-ruling mogħti mill-Ispeaker fis-Seduta Nru 19 tal-20 ta’ Ġunju 2022, (Dok. 007) u ppreżenta lill-Kumitat b’żewġ listi ta’ xhieda li kienu ġew ippreżentati lill-Kumitat fit-12-il leġiżlatura meta kien qed jiġi diskuss ir-rapport tal-Awditur Ġenerali dwar ix-xiri taż-żejt minn Enemalta. (Dok. 008 u Dok. 009)

Huwa qal li l-Membri tal-Oppożizzjoni kienu qegħdin jinsistu li l-Kummissarju tal-Pulizija, Angelo Gafà, għandu jittella’ jixhed u staqsa lill-Membri tan-naħa tal-Gvern jekk kenux għadhom tal-opinjoni li s-Sur Gafà ma kellux jitla’ jixhed quddiem il-Kumitat. 
[bookmark: _Hlk104732184]
L-Onor. Andy Ellul għamel riferenza għal dak li ntqal fil-laqgħat preċedenti, għar-rulings tal-Ispeaker, u għal dak li joħroġ mill-Ordni Permanenti 120E (1) dwar il-mansjonijiet tal-Kumitat, u qal li dak li kien qed jiġi mitlub mill-Oppożizzjoni li għandu jiġi mistoqsi lill-Kummissarju tal-Pulizija ma kienx jidħol f’dawk il-mansjonijiet, kien ultra vires għal dak li jista’ jagħmel il-Kumitat, u għaldaqstant in-naħa tal-Gvern kienet qed tinsisti li l-Kummissarju tal-Pulizija ma jitlax jixhed, u talab li jittieħed vot. 

Meta ċ-Chairman poġġa l-mistoqsija dwar jekk il-Kummissarju tal-Pulizija, Angelo Gafà, kellux jitla’ jixhed quddiem il-Kumitat, il-Membri vvutaw hekk:

Votazzjoni 				

Favur					Kontra
Onor. Ivan Bartolo			Onor. Clayton Bartolo	
Onor. Graham Bencini 			Onor. Glenn Bedingfield 
Onor. Darren Carabott			Onor. Andy Ellul
					Onor. Alex Muscat

It-talba sabiex jitla’ jixhed il-Kummissarju tal-Pulizija, Angelo Gafà, m’għaddietx.




KORRISPONDENZA

Iċ-Chairman għamel riferenza għal żewġ emails (Dok. 010 u Dok. 011), datati 14 u 15 ta’ Ġunju 2022, it-tnejn mibgħuta mill-Uffiċċju Nazzjonali tal-Verifika b’risposta għal informazzjoni mitluba mill-Kumitat.

Il-Kumitat qabel li dawn l-emails jittellgħu fuq il-website tal-Parlament. 

Fl-4.04 p.m. il-Kumitat ġie sospiż, sakemm il-Membri jiddiskutu bejniethom dwar id-dati tal-laqgħat li kien imiss.

Meta fl-4.09 p.m. il-Kumitat irriżuma, iċ-Chairman qal li l-Kumitat qabel li jaġġorna għat-28 ta’ Ġunju 2022 fl-10.00 a.m. sabiex ikompli jiddiskuti r-rapport tal-Awditur Ġenerali dwar il-kuntratt mogħti lil ElectroGas u jisma’ x-xhieda tal-persuni li kienu fuq il-bord ta’ Enemalta meta ngħata l-imsemmi kuntratt.  

Id-diskussjoni dwar dan ir-rapport kienet interrotta u baqgħet aġġornata.

Fl-4.10 p.m. il-Kumitat aġġorna għal nhar it-Tlieta, 28 ta’ Ġunju 2022, fl-10.00 a.m.






						ANNA BRINCAT
						SKRIVANA TAL-KUMITAT





KONFERMATI

